R E L A C I O N

PËR

PROJEKTVENDIMIN
“PËR

NJË SHTESË DHE NDRYSHIM NË VENDIMIN NR. 96, DATË 4.2.2015, TË KËSHILLIT TË MINISTRAVE “PËR PËRCAKTIMIN E RREGULLAVE DHE PROCEDURAVE TË DEKLARIMIT, RUAJTJES, REGJISTRIMIT DHE PAAFTËSIMIT PËR ARMËT E KOLEKSIONIT”
I.     QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Qëllimi i këtij projektvendimi është të lehtësojë procesin e marrjes së autorizimit si koleksionist, ose person i autorizuar për administrimin e armëve në muze, për personat fizikë dhe juridikë.
Komunikimi online shërben si një portë nëpërmjet së cilës çdo person i interesuar mund të marrë nëpërmjet internetit, shërbime elektronike të ofruara nga institucionet kompetente.

Qëllimi i këtij projektvendimi është ofrimi i shërbimeve, duke reduktuar kohën e marrjes së shërbimit, duke evituar burokracitë etj.
II.     VLERËSIMI I PROJEKTAKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Ky projektvendim është pjesë e Programit të Përgjithshëm Analitik të Projektakteve, për Ministrinë e Brendshme, për vitin 2021.
III. ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME

Ky projektvendim synon të realizojë ofrimin online të shërbimit të njoftimit të strukturës kompetente, duke reduktuar kohën e marrjes së shërbimit, duke evituar rradhët, burokracitë dhe duke i ofruar lehtësi personave të interesuar të marrin shërbimin e kërkuar nëpërmjet internetit etj.

IV. VLERËSIMI I LIGJSHMËRISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektvendimi është hartuar në përputhje me Kushtetutën e Republikës së Shqipërisë, me ligjin nr. 74/2014 “Për armët”, i ndryshuar, si dhe me Urdhrin nr. 158, datë 25.11.2019 të Kryeministrit “Për marrjen e masave për rregullimin e dispozitave ligjore për aplikimin e shërbimeve vetëm online, nga data 01.01.2020”.

V.     VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Projektvendimi nuk synon përafrim me acquis communitaire.
VI. PËRMBLEDHJE SHPJEGUESE E PËRMBAJTJES SË PROJEKTAKTIT

I. Në vendimin nr. 96, datë 4.2.2015, të Këshillit të Ministrave, bëhet shtesa dhe ndryshimi si vijon:

1. Në pikën 4, pas fjalës “paraqet” shtohet fjala “online”.

2. Pika 5, ndryshon si vijon:
“5. Personi fizik dhe juridik, për të marrë autorizimin si koleksionist, ose person i autorizuar për administrimin e armëve në muze,  paraqet online kërkesën, dokumentacionin dhe listën me armët që zotëron.”
3. Pika 9, ndryshon si vijon:
“9. Armët e koleksionit, armët e koleksionit që përbëjnë objekte të trashëgimisë kulturore, si dhe armët e shpallura pasuri kulturore u nënshtrohen parashikimeve të legjislacionit në fuqi për trashëgiminë kulturore, në përputhje me rregullat e ndryshimit të pronësisë së armëve, sa u përket mbajtjes, mbrojtjes, vlerësimit, administrimit dhe tjetërsimit të pronësisë të tyre”.
4. Në pikën 10, shtohet fjalia me përmbajtjen si vijon:
“Personat fizikë të autorizuar si koleksionistë kanë të drejtë të pajisen me jo më shumë se dy armë për çdo model, sipas përcaktimit të nenit 8 të ligjit për armët.”
5. Pika 14, ndryshon si vijon:
“14. Çaktivizimi i armëve të koleksionit kryhet me të njëjtën procedurë dhe të njëjtat kritere si edhe për armët e tjera. Çaktivizimi bëhet nga persona fizikë ose juridik, të pajisur me licencë nga Drejtoria e Përgjithshme e Policisë së Shtetit  për çaktivizimin e armëve të zjarrit për përdorim civil.”
VII. INSTITUCIONET DHE ORGANET QË NGARKOHEN PËR ZBATIMIN E AKTIT

Ngarkohet Ministria e Brendshme për zbatimin e këtij vendimi.
VIII. PERSONAT DHE INSTITUCIONET QË KANË KONTRIBUAR NË HARTIMIN E PROJEKTAKTIT

Projektvendimi është hartuar nga Drejtoria e Përgjithshme e Policisë së Shtetit, Drejtoria e Politikave dhe Strategjive dhe Drejtoria e Programimit, Standardizimit dhe Harmonizimit të Kuadrit Rregullator në Ministrinë e Brendshme. 

IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

     Ky projektvendim nuk ka efekte financiare. 

PROPOZUESI

MINISTRI I BRENDSHËM
BLEDAR ÇUÇI
Relacion shpjegues për projektvendimin “Për disa shtesa dhe ndryshime në vendimin nr. 96, datë 4.02.2015, të Këshillit të Ministrave, “Për përcaktimin e procedurave të deklarimit, ruajtjes, regjistrimit dhe paaftësimit për armët e koleksionit””

